
Trent'onns Fabiola Carigiet

Bien gi, oz ei in bien gi, gie oz eis el buns!

Scher el sablun grisch-ner
l'ossa che smacca giun plaun

patratgs che pendan el cauld

e daghiran sco tschera sin miu tschurvi.

Jeu dumbrel la detta-pei: trenta

Gia stauncla en loghens zuppai ei la pial
jeu letgel e fredel affonza

Oz sundel clara sco veider
vesel profund ed audel lunsch
lasch curdar mei giufuns el lag

aua tievgia carsina miu sein

Malencurada anetga croda sc'in vel
da meffa e crescha e stenscha

Less esser macorta, scher

gis en e gis ora
en mia paletscha
e euer el suc, egl agen.

96



Oz sundel affon
fleivla e metta
temas sco cuolms mudregian e tentan
hai dubis dad ir en fanzegna

Tschappa muostgas, las steilas pendan memi'ault!

Trer fils e teisser

laghegiar ora la preda
ravgias internas, unglas gizzadas
basegns da sgarflar ils egls -
ils agens

Solitaria vi esser, nuot auter
fatscha da crap, glischonta, dad aur
stinau il frunt e fess il baditschun

Oz sundel vegliandra, stauncla dad esser

nuotzun surpren mei, haiel viu tut
unfisa bandunel
la meisa da giug

Tgei fas? Vul dir, tgi eis?

Tschontschel scuflas impurtontas
vesel mei mezza, stoi rir.
Fetsch buc quei ch'jeu sun
fetschel per far e sun per esser

Traiel la pial sur tgau ed ureglias
hai gust da laguoter cun regl gl'entir mund

Oz sundel regina, ils fils enta maun
la cruna en sac, leischna sc'in pèsch
mei peglia negin.
Jeu saultel in sault garegius

